
	«Թատրոն – X» 7-րդ
թատերական փառատոն-ստուգատես
(Երևան, մարզեր)
ապրիլի 10-մայիսի 2

	  Հերթական «Թատրոն–X» 7-րդ ամենամյա փառատոնը, ի տարբերություն նախորդ փառատոների, հիմնականում անցկացվեց Երևանում և ՀՀ Լոռու մարզում: Փառատոնին ներկայացվել էին նախորդ տարվա ընթացքում բեմադրված նոր ներկայացումները: «Թատրոն–X» փառատոնին մասնակցեցին 17 թատրոններ և թատերախմբեր, որոնցից 7-ը մայրաքաղաքային էին, 10-ը` մարզային (Գյումրի /2/, Հրազդան, Վանաձոր /2/, Գյումրի /2/, Աբովյան /2/, Ալավերդի): Մասնակիցների մի մասը անկախ և ոչ պրոֆեսիոնալ երիտասարդական թատերախմբերն էին, որոնք ցուցադրեցին թվով 7 ներկայացում («Արտիստ» թատերական ստուդիա, Գյումրու «Անտիթատրոն» երիտասարդական թատերախումբ, Աբովյանի «Էմ» երիտասարդական թատերախումբ և այլն): 
  Փառատոնի ընթացքում յուրաքանչյուր ներկայացումից հետո կազմակերպվում են մասնագիտական հրապարակային քննարկումներ, բարձրացվում մտահոգող հարցեր, կարծիքների փոխանակումներ: Ընտրված նման գործելաոճը հնարավորություն է ընձեռում ստեղծագործական խմբերին ու թատերարվեստի գործիչներին ազատորեն շփվել, փոխանակել իրենց փորձը, մասնագիտորեն գնահատել միմյանց: «Թատրոն-X»-ը կոչված է՝ մասնագիտական կապ ստեղծելու դերասանների, ռեժիսորների ու թատերագետների միջև, առողջացնելու թատրոնի ներքին մթնոլորտն ու բարձրացնելու նրա հասարակական վարկը։ Պատահական չէ, որ այն անցկացվում է <<Մշակութային միասնություն, բանավեճի փառատոն>> կարգախոսով, որ ենթադրում է բաց ու հրապարակային քննարկումներ, խնդիրների վերհանում և լուծման ուղիների առաջադրում: «Թատրոն–X» փառատոնին, ի տարբերություն թատերական այլ փառատոների, մասնակցության ցանկություն և հայտ են ներկայացնում ոչ միայն պետական մասնագիտացված թատերական կազմակերպությունները, այլև մասնավոր  և սիրողական թատերախմբերը, այսինքն` փառատոնն իրավամբ փորձում է ընդգրկել ամբողջ թատերական դաշտը: 

	«Արտ-ֆեստ» («Գիսանե») հանրապետական երիտասարդական 1-ին բաց փառատո

(Երևան)
մայիսի 13-19
/երիտասարդական-ուսանողական/
	  «Արտ-ֆեստ» հանրապետական երիտասարդական բաց փառատոնը անցկացվեց մայիսի 13-19-ը, որի կազմակերպիչն էր Երևանի թատրոնի և կինոյի պետական ինստիտուտը: Ըստ էության փառատոնը իր բնույթով շարունակությունն էր «Գիսանե» հանրապետական թատերական փառատոնի, սակայն ավելի ըդլայնված: «Արտ-ֆեստ» փառատոնը իր ձևաչափով լինելով երիտասարդական-ուսանողական` ընդգրկում էր արվեստի մի շարք ճյուղեր (թատրոն, կինո, կերպարվեստ /գեղանկարչություն, քանդակագործություն, գրաֆիկա, լուսանկարչություն/), և այդ պատճառով այն կրում էր «Արվեստի ոլորտները մեկ տանիքի ներքո» խորագիրը, իսկ բնույթով նորարարական էր: Թատերական ոլորտից փառատոնին մասնակցել են 17-35 տարեկան 20 երիտասարդներ, ովքեր մասնագիտանում են թատերական ռեժիսուրայի բնագավառում:
  Ընդհանուր առմամբ փառատոնին ներկայացվել էին տարբեր ոլորտների 170 հայտեր, որոնցից մրցույթային հանձնաժողովի ընտրությամբ փառատոնին մասնակցե է 130 հայտ արվեստի տարբեր ճյուղերից: Բացի 20 թատերական ներկայացումներից, ցուցադրվել են 16 ֆիլմեր, իսկ Մ. Սարյանի անվան պուրակում ցուցադրվեցին 100 կերպարվեստի ստեղծագործություններ` ապահովելով լայն մասսայական մասնակցություն: 

  15 մասնագետներից կազմված մրցութային հանձնաժողովի (Ռ. Քոթանջյան, Վ. Չալդրանյան, Դ. Մուրադյան, Հ. Օրդյան, Ժ. Դադասյան, Դ. Մինասյան և ուրիշներ) կողմից լավագույն ներկայացումները, ֆիլմերն ու նկարչական ստեղծագործությունները արժանացան փառատոնի մրցանակների ու դիպլոմների: Փառատոնի գեղարվեստական ղեկավարն էր Ա. Մազմանյանը:

	Երիտասարդ ռեժիսուրայի թատերական
8-րդ փառատոն
(Երևան)
/հոկտեմբերի 29-ից նոյեմբերի 6-ը/ 
	  8-րդ փառատոնին մասնակցել են 15 երիտասարդ ռեժիսորներ, որոնցից 7-ը առաջին անգամ՝ նշելով իրենց ստեղծագործական դեբյուտը (Երևանից, Գյումրուց, Վանաձորից և Թբիլիսիից): Երիտասարդ  թատերական ռեժիսուրայի  8-րդ հանրապետական փառատոնին մասնակցել են մինչև  35 տարեկան բեմադրիչների այն աշխատանքները, որոնք բեմադրվել են նախորդ թատերաշրջանի ընթացքում: Փառատոնը հնարավորություն է ընձեռում ոչ միայն մայրաքաղաքի, այլև մարզային թատրոնների երիտասարդ բեմադրիչների և դերասանների ինքնարտահայտմանը:
  Փառատոնի ընթացքում աչքի ընկած բեմադրիչները 2014թ. ամռանը կմեկնեն Մինսկ` մասնակցելու Երիտասարդ թատերական գործիչների միջազգային ֆորումին: Լավագույններին ընտրելու նպատակով փառատոնին մասնակցում էին նաև թատերական միությունների միջազգային փորձագետներ, ինչպես նաև հանրահայտ բեմադրիչ և թատերական մանկավարժ Վ. Ռիժակովը: Երիտասարդ բեմադրիչները հանդես եկան ուրույն մտահղացումներով և նոր արտահայտչամիչոցների կիրառմամբ ստեղծված ներկայացումներով: Փառատոնը լավագույն միջոց է երիտասարդ բեմադրիչների համար` հետագա նոր ու հետաքրքիր նախաձեռնություններ ու ծրագրեր իրականացնելու: Փառատոնին մասնակցեցին Նորա Գրիգորյանը, Իշխան Ղարիբյանը, Մարիամ Սարյանը, Արմեն Սարգսյանը, Գագիկ Մելքումյանը /Թբիլիսի/, Հակոբ Ազիզյանը, Գոռ Մարգարյանը, Հարություն Գալֆայանը, Տիգրան Ավետիսյանը, Գայանե Գրիգորյանը, Հայկ Փայտյանը և այլն: 

	Մանկապատանեկան թատրոնների
«ՆՌԱՆ ՀԱՏԻԿ» 13-րդ փառատոն՝ (ՀՀ մարզեր, Երևան)
/հոկտեմբերի 21-26/
	  Հոկտեմբերի 20-26-ը անցկացվեց «Նռան հատիկ» մանկա​պատանեկան հանրապետական 13-րդ փառատոնը, որին մասնակցեցին 30 թատերախմբեր, որոնցից 2-ը՝ ԼՂՀ-ից /Ստեփանակերտ և Բերձոր/, 16-ը  ՀՀ մարզերից և 12–ը Երևանից: Փառատոնի նշանաբանն էր` «Երջանիկ մանկություն»: Տարեցտարի փառատոնն ընդլայնում է իր աշխարհագրությունը՝ ընդգրկելով նորաստեղծ մանկապատանեկան թատերախմբեր մարզերից ու Արցախից: 
  «Գյումրին ԱՊՀ տարածաշրջանի մշակութային մայրաքաղաք» ծրագրի շրջանակներում փառատոնը մեկ օր` նոյեմբերի 4-ին, անցկացվեց Գյումրիուն, որտեղ 3 ներկայացում ցուցադրվեց քաղաքի և շրջակայքի երեխաների համար:
  Փառատոնը վայելում է մեծ հեղինակություն,սիրված և սպասված է մեր մանուկների ու  պատանիների կողմից,եզակի է իր տեսակի մեջ,իսկ ներկայացումները անց են կացվում լեփ-լեցուն դահլիճներում և անվճար:
  Փառատոնն անցկացվեց 2 փուլով՝ ապրիլի 1-ից հուլիսի 1-ը Երևանում և մարզերում անցկացվեց մանկապատանեկան թատերախմբերի ընտրական փուլը (42 թատերախումբ), իսկ հոկտեմբերի 21-26-ը Երևանում՝ եզրափակիչ փուլը: մարզերում ընտրական փուլի ընթացքում կազմակերպվել են վարպետության դասեր, մեթոդական օգնություն, քննարկումներ: Փառատոնի եզրափակիչ փուլի ընթացքում խաղացվել է շուրջ 30 ներկայացում, որոնք դիտել է մոտ 10000 երեխա Երևանից և ՀՀ մարզերից:
  Փառատոնը բացահայտում է երեխաների ստեղծագործական ներուժը, նպաստում մանկապատանեկան թատրոնի զարգացմանը, խրախուսում է թատերարվեստի բնագավառում ստեղծագործող շնորհալի երեխաներին, նպաստում նաև սոցիալապես անապահով երեխաների մշակութային, գեղագիտական դաստիարակությանը:
  Փառատոնին ներկայացվեցին բեմադրություններ Շ. Պերրոյի, Հովհ. Թումանյանի, Հ. Ք. Անդերսենի, Եվգենի Շվարցի, Գրիմմ  Եղբայրների հեքիաթները, Աղասի Այվազյանի, Թ. Գաբբեի, Աթ. Խնկոյանի, Րաֆֆու, Ս. Ակսակովի, Ի. Իլֆի և Ե. Պետրովի և այլոց ստեղծագործություններից: Ներկայացվել են նաև մանկական երաժշտական ներկայացումներ և կրակե շոու:

  Հերթական փառատոնին առաջին անգամ մասնակցեցին Նորագավիթի թիվ 5 մշակույթի կենտրոնի, Երևանի Ա. Տիգրանյանի անվան դպրոցի, «Հայաստանի մանուկներ» հիմնադրամի ՀՀ Արմավիրի մարզի Քարակերտի համայնքի Գ. Նարեկացու անվան հոգևոր մշակույթի կենտրոնի, Գավառի արվեստի դպրոցի «Երգող տիկնիկներ» թատերախումբը, ՀՀ Արմավիրի մարզի Ծիածան գյուղի դպրոցի և այլ թատերախմբեր:
  Ըստ արդեն ձևավորված ավանդույթի, մասնակից թատերախմբերին հանձնվեցին  «Թռիչք»  արձանիկ, շնորհագրեր և ծաղկեզամբյուղներ:

	«Ներկայի վերականգնումը» արդի հայ դրամատուրգիայի հանրապետական ընթերցոսւմներ՝ 
(Երևան)
Նոյեմբերի 30 –ից դեկտեմբերի 2-ը
	  «Ներկայի վերականգնումը»> դրամատուրգիական ընթերցումները իրականացվել են ՀՀ մշակույթի նախարարության աջակցությամբ և «Ազգային թատերական ստեղծագործական միավորում» ՀԿ-ի կողմից: Որպես գործընկերներ հանդես են եկել Հայաստանի գրողների միությունը, «Գրական թերթ»>-ը և «Դրամատուրգիա» հանդեսը: Դրամատուրգիական ընթերցումներին մասնակցել են նաև դրամատուրգներ Վրաստանից:
  Լավագույն ստեղծագործությունները ընտրելու նպատակով ստեղծված մասնագիտական հանձնախումբը (Ռուբեն Բաբայան (ՀՀ արվեստի վաստակավոր գործիչ, Հովհ.Թումանյանի անվան պետական տիկնիկային թատրոնի տնօրեն‚ ԵԹԿՊԻ-ի դերասանի վարպետության և ռեժիսուրայի ամբիոնի վարիչ), Կարինե Խոդիկյան («Դրամատուրգիա» հանդեսի և «Գրական թերթի» խմբագիր‚ դրամատուրգ)‚ Գուրգեն Գասպարյան (Ե.Չարենցի անվան գրականության և արվեստի թանգարանի փոխտնօրեն) նախապես հայտարարված մրցույթի արդյունքում ներկայացված 11 հայտերից ընտրվել էր 6-ը: Տեղի ունեցան ընտրված դրամատուրգների ստեղծագործությունների ընթերցումներ: Ընթերցվել են Սամվել Խալաթյանի, Գուրգեն Խանջյանի, Անուշ Ասլիբեկյանի, Արա Արծրունու /սփյուռք/, Օթար Պերտախայի և Բաչո Կվիրտիայի /Վրաստան/ դրամատուրգների գործերը։ 
  Դրամատուրգիական ընթերցումները նպատակ ունեն ձևավորելու և ամրապնդելու դրամատուրգ-բեմադրիչ կապը, գործնական ցուցումներով նպաստելու պիեսների բեմականացմանը, բացահայտելու ժամանակի խնդիրներն արծարծող գործեր և արդի հայ դրամատուրգիայի զարգացման միտումները: «Դրամատուրգիա-2013. ընթացքը և զարգացման միտումները» զեկուցումով հանդես եկավ Կ. Խոդիկյանը: Ընթերցումների վերջին օրը կայացավ Սուրեն և Հասմիկ Հասմիկյանների «Լռության գեղագիտությունը 20-րդ դարի դրամատուրգիայում» գրքի /հրատարկվել է ՀՀ մշակույթի նախարարության աջակցությամբ/ շնորհանդեսը:


